
Хэвлэлийн мэдэгдэл 



Аравдугаар сарын 31, 2006

ОУСХ Монголд цагдаагийн балмад ажиллагааг таслан зогсоохыг уриалж байна

10-р сарын 27-нд иргэний нийгмийн хөдөлгөөний төлөөлөгчдийн жагсаал цуглааныг сурвалжилж байсан сэтгүүлч, гэрэл зурагчны эрх чөлөөнд халдсан цагдаагийн ажилтнуудын балмад үйлдлийг бүрэн мөрдөн шалгахыг Олон Улсын Сэтгүүлчдийн Холбоо шаардаж байна. 

Цагдаа нар сэтгүүлчдийг ажил үүргээ тайлбарлах зав өгөлгүй жагсагчидтай хамт хоморголон баривчлахдаа “Өдрийн сонин”-ы сэтгүүлч Г.Эрдэнэбат, Б.Хажидмаа, гэрэл зурагчин Я.Аранжинбаатар болон “Ардын эрх” сонины гэрэл зургийн сурвалжлагч Ш.Гэрэлсайхан нарын эрх чөлөөнд халдаж, гэрэл зургийн аппаратыг нь эвдэн, бичиг баримтыг нь хураан авсан тухай “Глоб Интернэшнл” ТББ мэдээлжээ. 

“Цагдаагийн ажилтнуудын энэ алхам зэвүүцэл төрүүлэм бөгөөд иймэрхүү төрлийн балмад үйлдлийг цаашид хүлээн зөвшөөрөх ёсгүй” хэмээн ОУСХ-ны Ерөнхийлөгч Кристофер Уоррен мэдэгджээ. 

“ОУСХ  Монголын засгийн газарт хандан буруутай этгээдүүдийг нэн даруй, хараат бусаар мөрдөн шалгаж, мөн сэтгүүлчдийн эсрэг цагдаагийн ажилтнуудын хүчирхийллийг гаргуулахгүй байхыг Монголын Засгийн газарт уриалсан” хэмээн дэлхийн 115 гаруй орны 500 мянга гаруй сэтгүүлчийг төлөөлдөг ОУСХ-ны ерөнхийлөгч мэдэгдэж байна. 

“Глоб Интернэшнл” ТББ-ын мэдээлснээр Цагдаагийн Ерөнхий газрын олон нийттэй харилцах албаны дарга жагсаал цуглааныг хүчээр тараасныг няцаагаад, сэтгүүлчийг баривчлан саатуулсныг хүлээн зөвшөөрсөн ч тэднийг жагсаагчдаас ялгаж салгах аргагүй” хэмээн мэдэгдсэн байна. 

“Өдрийн сонин”-ы эмэгтэй сэтгүүлч Б.Хажидмааг цагдаагийн ажилтнууд бороохойгоор зодож, нүүр ам, биенд нь гэмтэл учруулсан байна. 

Үүнтэй холбогдуулан “Өдрийн сонин” хэвлэлийн бага хурал хийж, сэтгүүлчийн эрхийг зөрчиж байгаа эрх баригчдын үйлдлийг таслан зогсооход эв санаагаа нэгтгэхийг сэтгүүлчдэд уриалжээ. 

“Сэтгүүлчид халдлага, хүчирхийллээс тэр дундаа цагдаагийн хүчний ажилтнуудын зүгээс учрах дарамт шахалтаас ангид  олон нийтийн үйл явдлыг мэдээлэх ёстой”.
“Монголын сэтгүүлчдийн эрх болон аюулгүй байдлыг илүү хамгаалах, мөн олон нийтийн мэдэх эрхийн төлөө засгийн газар ихээхэн дэмжлэг үзүүлэхийг ОУСХ шаардаж байна” гэж ОУСХ –ы ерөнхийлөгч мэдэгдэв. 

ОУСХ нь дэлхийн 120 орны 500 мянган сэтгүүлчийг төлөөлдөг 

